1. Dandin: Kavyadarsa, Paricchedas 1 & 2 (6th-7th century)
स्वभावाख्यानं उपमा रूपकं दीपकावृत्ती  
 आक्षेपोऽर्थान्तन्यासो व्यतिरेको विभावना   । । २.४  । ।
प्रसिद्धहेतुव्यावृत्त्या यत्किंचिट्कारणान्तरम् 
यत्र स्वाभाविकत्वं वा विभाव्यं सा विभावना   । । २.१९९  । ।
अपीतक्षीबकादम्बं असंमृष्टाभलाम्बरम् 
अप्रसादितशुद्धाम्बु जगदासीन्मनोहरम्  । । २.२००  । ।
अनञ्जितासिता दृष्टिर्भ्रूरनावर्जिता नता  
अरञ्जितोऽरुणश्चायं अधरस्तव सुन्दरि   । । २.२०१  । ।
यदपीतादिजन्यं स्यात्क्षीबत्वाद्यन्यहेतुजम् 
अहेतुकं च तस्येह विवक्षेत्यविरुद्धता   । । २.२०२  । ।
वक्त्रं निसर्गसुरभि वपुरव्याजसुन्दरम् 
अकारणरिपुश्चन्द्रो निर्निमित्तासुहृत्स्मरः   । । २.२०३  । ।
निसर्गादिपदैरत्र हेतुः साक्षान्निवर्तितः  
उक्तं च सुरभित्वादि फलं तत्सा विभावना  । ।इति विभावनाचक्रम् । ।   । । २.२०४  । ।
2. Bhamaha: Kavyalamkara (7th century)
आक्षेपोऽर्थान्तरन्यासो व्यतिरेको विभावना   ।
समासातिशयोक्ती च षडलंकृतयोऽपराः   । । २.६६  । ।
क्रियायाः प्रतिषेधे या तत्फलस्य विभावना   ।
ज्ञेया विभावनैवासौ समाधौ सुलभे सति   । । २.७७  । ।
अपीतमत्ताः शिखिनो दिशोऽनुत्कण्ठिताकुलाः   ।
नीपोऽविलिप्तसुरभिरभ्रष्टकलुषं जलम्  । । २.७८  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti
विभावना-----
#<क्रियायाः प्रतिषेधे या तत्फलस्य विभावना  ।
ज्ञेया विभावनैवासौ समाधौ सुलभे सति  । । ऊक्स्स्_२.९  । ।>#

इह यत्किंचिज्ज्ञायते तत्सर्वं क्रियाफलं  ।
क्रियामुखेन कारणेभ्यः कार्योत्पत्तेः प्रातीतिकेन रूपेण परिदृश्यमानत्वात्सर्वेषां फलभूतानां क्रियैवाव्यवहतं कारणं यत्र च क्रिया प्रतिषिध्यते अथ च क्रियाफलस्योत्पत्तिरुपदिश्यते तत्र विभावनाख्योऽलंकारः  ।
कारणविगमे किलकार्यस्य तत्रोत्पत्तिरुपवर्ण्यते  ।
अतो विरुद्धाभासा भावना उत्पादना, तेन विभावना  ।
नन्वेवं सति व्यर्थदोषत्वप्रसङ्गःऽविरुद्धार्थं मतं व्यर्थम्ऽइति अत आह---समाधौ सुलभे सतीति  ।
समाधिः परिहारः  ।
यत्र विरोधस्य सुलभः परहार इत्यर्थः  ।
तस्या उदाहरणम्-----
अङ्गलेखामकाश्मीरसमालम्भनपिञ्चरां  ।
अनलक्तकताम्राभामोष्ठमुद्रां च बिभ्रतीं  । । ऊक्स्स्_२.*११  । ।
अङ्गलेखा शरीरयष्टिः  ।
कारमीरं कुङ्कुमं  ।
येयं पीतच्छायता शरीरस्य सा नायिकानां कुङ्कुमसमालम्भनलक्षणक्रियाकार्या प्रार्यण परिदृश्यते, भगवत्यास्तु शरीरे पीतच्छायत्वं न कुङ्कुमसमालम्भनेनोत्पादितं  ।
अतः कुङ्कुमसमालम्भनलक्षणायाः क्रियाया विगमे फलस्य पीतच्छायत्वस्यात्रोपदेशः  ।
परिहारश्चात्र स्वाभाविकतया तच्छायत्वमिति  ।
तेनेयं विभावना  ।
अनलक्तकताम्राक्षामित्यत्रालक्तककारणिकाया रागक्रियाया निषेधे तत्फलस्य लौहित्यस्य उत्पत्तिः स्वाभाविकी निर्दिष्टा  ।
अतो विभावना  ।
अत्र च कुङ्कुमादिसंपाद्येन पिञ्चरत्वादिना उपमानभूतेन स्वाभाविकस्य पिञ्जरत्वादेरुपमेयभूतस्याभेदाध्यवसायोऽतिशयोक्त्या द्रष्टव्यः  । ।
5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)
शरीरीकरणं येषां वाच्यत्वे न व्यवस्थितं  ।
तेऽलङ्काराः परां छायां यान्ति ध्वन्यङ्गतां गतः     । । २८  । ।
ध्वन्यङ्गता चोभाभ्यां प्रकाराभ्यां व्यञ्जकत्वेन व्यङ्ग्यत्वेन च  ।
तत्रेह प्रकरणाद्य्वङ्ग्यत्वेनेत्यवगन्तव्यं  ।
व्यङ्ग्यत्वेऽप्यलङ्काराणां प्रधान्यविवक्षायामेव <<लोचनं>> त्वयि लोकोत्तरेण वपुषा सम्भूय स्थिता इत्यतिशयोक्तिर्ध्वन्यते  ।
आपातेऽपि विकारकारणमित्यास्वादपरम्पराक्रिययापि विना विकारात्मनः फलस्य सम्पत्तिरिति विभावनाध्वनिरपि  ।
8. Kuntaka: Vakroktijivita, with auto-commentary (950-1050)
स्वकारणपरित्यागपूर्वकं कान्तिपुष्टये   ।
भावनार्थस्य केनापि विशेषेण विभावना   । । सूत्र ३.५७  । ।
स्वकारणेत्यादि   ।
"अर्थस्य" वर्णनीयस्य = प्रस्तुतस्य, "विशेषेण केनापि" अलौकिकेन रूपान्तरेण "भावना" = "विभावना" विभावनेत्यलङ्कृतिरभिधीयते   ।
तदयमत्रार्थः---या विना भाव्यते, का सा ? तत्समर्थकारणरूपप्रयोजकव्यापारलक्षणां क्रियां (विना भाव्यते सा) विभावना   ।
"स्वकारणपरित्यगपूर्वकम्" = तस्य विशेषस्य स्वमात्मीयं कारणं यन्निमित्तं तस्य परित्यागः प्रिहाणं पूर्वं प्रथमं यत्र तत्कृतेत्यर्थः   ।
किमर्थं "कान्तिपुष्टये" शोभा(वृद्धये)   ।
तदिदमुक्तं भवति---यथा लोकोत्तरविशिष्टतां वर्णनीयं नीयते इति  ।
यथा--- 
असंभृतं मण्डनमङ्गयष्टे- रनासवाख्यं करणं मदस्य   ।
कामस्य पुष्पव्यतिरिक्तमस्त्रं बाल्यात्परं साथ वयः प्रपेदे   । । टीका ३.२०४  । ।
अत्र कृत्रिमकारणपरित्यागपूर्वकं लोकोत्तरसहजविशेषविशिष्टता वर्णनीयस्य कवेरभिप्रेता   ।
9. Mammata: Kavyaprakasa (11th century)

#<क्रियायाः प्रतिषेधेऽपि फलव्यक्तिर्विभावना   । । कारिका १०७  । ।>#

हेतुरूपक्रियायाः निषेधेऽपि तत्फलप्रकाशनं विभावना  । यथा
     {कुसुमितलताभिरहताप्यधत्त रुजमलिकुलैरदष्टापि  ।
     परिवर्तते स्म नलिनीलहरीभिरलोलिताप्यघूर्णत सा  । ।४७३ । ।}

                    %<(श्रिवत्सलाञ्छनाचार्यऽस्काव्यपरीक्षा)>%

10. Mammata: Kavyaprakasa [Karikavali]

क्रियायाः प्रतिषेधेऽपि फलव्यक्तिर्विभावना   । । १०७  । ।
11. Vamanacarya Ramabhatta Jhalakikar’s Balabodhini commentary

#<क्रियायाः प्रतिषेधेऽपि फलव्यक्तिर्विभावना  । ।१०७ । ।>#

हेतुरूपक्रियायाः, निषेधेऽपि तत्फलप्रकाशनं विभावना  ।
यथा कुसुमितलताभिरहताप्यधत्त रुजमलिकुलैरदष्टापि  ।
परिवर्तते स्म नलिनीलहरीभिरलोलिताप्यघूर्णत सा  । । ४७३  । ।
(सू- १६३)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

19. Jayaratha’s Vimarsini ((1150-1200 AD)

20. Vidyacakravartin’s Samjivani

तत्रापि कार्यकारणविरोधालङ्कारत्वेन विभावनोच्यते  ।
तत्र सूत्रं -
#<

कारणाभावे कार्यस्योत्पत्तिर्विभावना  । । ऱुआस्स्_४१  । ।>#

प्रसिध्दकारणाभावे सूक्ष्मकारणवशात्कार्योत्पत्तिर्विशिष्टतया कार्यभावनात्विभावना  ।
व्याचष्टे-इह कारणेति  ।
कार्यं हि कारणमन्तरेण न संभवतीति तदन्वयव्यतिरेकानुविधानात्तदभावेऽपि यदि कार्यसंभवः, तदवास्तवत्वात्विरोधोदुष्परिहरः  ।
यदि केनचिदुक्तिवैचित्र्येण कारणाभावेऽपि कार्यसंभव उपनिबद्धः तदा वैशिष्ट्येन कार्यभावना द्विभावना  ।
क (या)चिदित्युक्तं  ।
सा केत्यत आह-साचेति  ।
प्रसिध्दस्यैव कारणस्य अनुपनिबन्धः अप्रसिद्धकारणसंभवात्तु विरोधि  ।
विरोधाद्वैलक्षण्यायाह-कारणाभावेनेति  ।
प्रामाणिकत्वात्बलिना कारणाभावेन कार्यमेव बाध्यते, न तु कारणाभावः, अत उभयविरोधानुप्राणितात्विरोधात्विशेषः  ।
एतद्वव्यतिरेकरूपया नीत्या वक्ष्यमाणस्य विशेषोक्त्यलङ्कारस्यापि विरोधतो भेद इत्याह-एवं विशेषोक्तवित्यादि  ।
तत्र हि कार्याभावः कारणसत्ताया बाधकः  ।
अतः सापि वोरोधाद्विभिन्ना  ।
लक्षणांशेविमतिमुपन्यस्य दूषयति-इह लक्षणा इति  ।
क्रियाग्रहणं कृतं  ।
क्रियाभावे कार्योत्पत्तिः विभावनेति तथापि कारणपदविधानार्हत्वान्निवेशितं  ।
तत्र हेतुः- न हि सर्वैरिति  ।
क्रियाफलमेव कार्यमिति न हि सर्वेषामभ्युपगमः, किन्तु वैयाकरणानामेव  ।
अतः क्रिया व्यतिरेकिणोऽपि कारणास्य संभवात्सामान्यतः कारणग्रहणमेव कृतं  ।
अत्र द्वितीयेति  ।
मदस्यासवकारणापोहेन यौवनकराणोपनिबन्धो यौवनासवमदयोरभेदाध्यवसायात् ।
सा चातिशयोक्तिर्विभावनां न व्यभिचरतीति न बाध्यते  ।
अपि त्वनुग्राहकत्वेनावतिष्टते  ।
तद्द्वैविध्यमाह-इयं चेति  ।
अनेन विशेषोक्तेरपिद्वैविध्यं सूचितं  ।
तत्रासंभृतमिति  ।
इयमेवोक्तनिमित्ता वयसो निमित्तत्वात् ।
अङ्गलेखामिति  ।
काश्मीरसमालम्भनङ्कुड्कुमालेपः निमित्तानुक्तिं दर्शयति-अत्र सहजत्वमिति  ।
वैचित्र्यान्तरं आह- इयं चेति  ।
अनिद्र इति  ।
प्रपतनं मरणाध्यवसायेन पातः  ।
तिमिरसहितस्त्राससमयो निषा अयं तु तदभावात्मकः  ।
आघातो वधस्थानं, धृतिर्धारणं अन्वयोऽनुवृत्तिः  ।
आद्योदारहरणे द्वितीयतृतीयपादयोर्विमतिरित्याह-असंभृतमिति  ।
सभरणपुष्पकारणाभावेऽपि मण्डनकामास्त्रकार्योत्पत्तेरियमेव विभावनेति केचित् ।
अन्ये तु संभरणापुष्पयोर्मण्डनास्त्रे प्रत्यासवमदन्यायेन साक्षादकराणत्वाद्वाङ्मात्रं विभावनात्ववचनं  ।
किञ्च एकगुणहानिकल्पनायां साम्यदाढर्यं विशेषोक्तिरित्युक्तलक्षणविशेषोक्तिरियं  ।
संभरणाद्येकगुणहान्या मण्डनादेः वयसा सह साम्यदार्ढ्यादित्याहुः  ।
अपरे तु वयसि मण्डनत्वाद्यारोपात्रूपकमेव यत्त्व संभरणादि वैशिष्ट्यं तदत्रैव अधिरोपितमित्याहुः  ।
अथ सिद्धान्तः - आरोप्यमाणस्येति  ।
आरोप्यमाणस्य मण्डनत्वादेर्वयोरूपे प्रकृते प्रतिपत्तिरूपादुपयोगात्परिणामोऽयं  ।
मण्डनादिकं हि वयोरुपो पग्राहिप्रतिपत्तिकत्वेन उपयुज्यते  ।
रूपकत्वे हि वयसो मण्डनं रूपोपग्राहिताया मण्डनमेवेदमित्यादि प्रसजेत् ।
अतः परिणाम एव  ।
अद्यतना इति आचार्यः स्वात्म प्रमुखान्वक्ति  ।
प्रसिद्धकारणाभावे कार्योत्पत्तिर्विभावना  ।
कार्योत्पादनवैशिष्ट्याद्द्विधा चेयं निमित्ततः  । ।
विशेषोक्त्यौ सङ्गतिमाह-विभावनामिति  ।
21. Jayadeva [alias Piyusavarsa]: Candraloka (1200 AD)

विभावना विनापि स्यात्कारणं कार्यजन्म चेत् ।
पश्य लाक्षारसासिक्तं रक्तं त्वच्चरणद्वयम्  । । ५.७६  । ।
22. Visvanatha kaviraja: Sahityadarpana ) (1384 AD)
#<विभावना विना हेतुं कार्योत्पत्तिर्यदुच्यते  ।
उक्तानुक्तनिमित्तत्वाद्द्विधा सा परिकीर्तिता  । । सूत्र १०.६६  । ।>#

विना कारणमुपनिबध्यमानोऽपि कार्योदयः किञ्चिदन्यत्कारणमपेक्ष्यैव भवितुं युक्तः  ।
तच्च कारणान्तरं क्वचिदुक्तं क्वचिदनुक्तमिति द्विधा  ।
यथा--
"अनायासकृशं मध्यमशङ्कतरले दृशौ  ।
अभूषणमनोहारि वपुर्वयसि सुभ्रुवः"  । ।
अत्र वयोरूपनिमित्तमुक्तं  ।
अत्रैव "वपुर्भाति मृगीदृशः" इति पाठेऽनुक्तम्
23. Mahesvarabhatta’s Vijnapriya and 24. Anantadasa’s Locana (1400)
#<विभावना विना हेतुं कार्योत्पत्तिर्यदुच्यते  ।
उक्तानुक्तनिमित्तत्वाद्द्विधा सा परिकीर्तिता  । । साहित्यदर्पण १०.६६  । ।>#

     ************* टीका *************
     #<विज्ञप्रियाः>#

     (वि, ल) विभावनालङ्कारमाह---विभावनेति  ।
     हेतुं हेत्वाभासं  ।
     कार्योत्पत्तिस्तदीयकारणविशेषादिवाच्यं  ।
     उक्तानुक्तेतिनिमित्तं कार्योत्पत्तेः  ।
     व्याचष्टे---विना कारणमिति  ।
     #<लोचनाः>#

     (लो, ल्) अस्य चाक्षेपस्य विरोधाश्रयत्वेन तदनन्तरं विरोधमूलालङ्कारप्रदर्शनं प्रक्रियते---विभावनेति  ।
     उच्यते चमत्कारप्रतिपत्तये कविना निबध्यते यस्य कस्यचित्कारणस्याभावं दर्शयित्वेत्यर्थः  ।
     एवमन्येषु एवंविधस्थलेषु सूत्रार्था नेयाः  ।
     तत्त्वतः सर्वथाकारणाभावे कार्योत्पत्तेरविद्यमानत्वात् ।
     उक्तेति  ।
     सा विभावना उक्तनिमित्ता अनुक्तनिमित्ता चेत्यर्थः  ।
     ********** टीका संपूर्णा **********
विना कारणमुपनिबध्यमानोऽपि कार्योदयः किञ्चिदन्यत्कारणमपेक्ष्यैव भवितुं युक्तः  ।
तच्च कारणान्तरं क्वचिदुक्तं क्वचिदनुक्तमिति द्विधा  ।
यथा--
"अनायासकृशं मध्यमशङ्कतरले दृशौ  ।
अभूषणमनोहारि वपुर्वयसि सुभ्रुवः"  । ।
     ************* टीका *************
     #<विज्ञप्रियाः>#

     (वि, व) अनायासेति  ।
     मध्यो मध्यभागः  ।
     अशङ्के शङ्कयैव तारतम्यौचित्यात् ।
     ********** टीका संपूर्णा **********
अत्र वयोरूपनिमित्तमुक्तं  ।
अत्रैव "वपुर्भाति मृगीदृशः" इति पाठेऽनुक्तम्
#<सति हेतौ फलाभावो विशेषोक्तिस्तथा द्विधा  ।>#

#<लोचनाः>#

(लो, ए) फलाभावः शब्देनोपनिबद्ध इत्यादि पूर्ववत् ।
********** टीका संपूर्णा **********
तथेत्युक्तानुक्तनिमित्तत्वात् ।
तत्रोक्तनिमित्ता यथा--
"धनिनोऽपि निरुन्मादा युवानोऽपि न चञ्चलाः  ।
प्रभवोऽप्यप्रमत्तास्ते महामहिमशालिनः"  । ।
     ************* टीका *************
     #<विज्ञप्रियाः>#

     (वि, श) विशेषोक्त्यलङ्कारमाह--सति हेताविति  ।
     उक्ते सीत्यर्थः, फलाभावोऽप्युक्त इत्यर्थः  ।
     धनिनोऽपीति  ।
     ते वर्णनीया राजानः  ।
     एतदेव विशदयति---विनेति  ।
     इयञ्च कारणाभावेन परतन्त्रतया कार्येत्पत्तेर्विशिष्टतया भावनादन्वर्था विभावना  ।
     ********** टीका संपूर्णा **********
अत्र महामहिमशालित्वं निमित्तमुक्तं  ।
अत्रैव चतुर्थपादे "कियन्तः सन्ति भूतले" इति पाठे त्वनुक्तं  ।
अचिन्त्यनिमित्तत्वं चानुक्तनिमित्तस्यैव भेद इति पृथङ्नोक्तं  ।
यथा--
"स एकस्त्री४णि जयति जगन्ति कुसुमायुधः  ।
हरतापि तनुं यस्य शम्भुना न हृतं बलम्"  । ।
     ************* टीका *************
     #<विज्ञप्रियाः>#

     (वि, ष) अचिन्त्यनिमित्तरूपस्य प्रभेदान्तरं काव्यप्रकाशकृतोच्यते  ।
     तच्चानुक्तनिमित्तरूपमेवेति पृथक्नोच्यते इत्याह----अचिन्त्येति  ।
     अचिन्त्यनिमित्तोदाहरणं तदुक्तं दर्शयति---यथा स एक इति  ।
     त्रीणि जगन्तीत्यन्वयः  ।
     ********** टीका संपूर्णा **********
अत्र तनुहरणेनापि बलाहरणे निमित्तमचिन्त्यं  ।
इह च कार्याभावः कार्यविरुद्धसद्भावमुखेनापि निबद्ध्यते  ।
विभावनायामपि कारणाभावः कारणविरुद्धसद्भावमुखेन  ।
एवञ्च "यः कौमारहरः" इत्यादेरुकण्ठाकारणविरुद्धस्य निबन्धनाद्विभावना  ।
"यः कौमार-" इत्यादेः कारणस्य च कार्यविरुद्धाया उत्कण्ठाया निबन्धनाद्विशेषोक्तिः, एवं चात्र विभावनाविशेषोक्त्योः सङ्करः  ।
शुद्धोदाहरणं तु मृग्यं  ।
     ************* टीका *************
     #<विज्ञप्रियाः>#

     (वि, स) उत्कण्ठाकारणविरुद्धस्येति  ।
     उत्कण्ठाकारणं हि तादृशपत्याद्यसन्निधानं, तद्विरुद्धस्य तादृशपत्यादिसन्निधानस्येत्यर्थः  ।
     कारणस्य च कार्यविरुद्धाया इति  ।
     तादृशकारणस्य यत्कार्यमनुत्कण्ठा  ।
     तद्विरुद्धाया इत्यर्थः  ।
     शुद्धोदाहरणं मृग्यमिति  ।
     शुद्धोदाहरणद्वयन्तु विभावनाविशेषोक्त्योरनायासकृशमित्यादिकं,ऽ धनिनोऽपि निरुन्मादाऽ इत्यादिकमेव चास्ति  ।
     तयोस्तथात्वमेव मृग्यमित्यर्थः  ।
     तथाहि---अनायासकृशमित्यादौ शङ्काविरुद्धाया अशङ्काया, भूषणविरुद्धस्यऽभूषणत्वस्य च प्रतीतावपि न विशेषोक्तिः प्रतीयते  ।
     न हि तारल्याभावरूपस्य फलाभावस्य मनोहारित्वाभावरूपस्य फलाभावस्य च प्रतीत्या विशेषोक्तिः स्यात् ।
     तथा धनिनोऽपीत्यादावधनित्वाविरुद्धस्य धनित्वस्य प्रतीतावपि न विभावनाप्रतीतिः, नहि अधनित्वादेः फलान्यनुन्मादादीनि येनाधनित्वविरुद्धधनित्वप्रतीतावपि तादृशफलाभावप्रतीत्या विभावना स्यात् ।
     #<लोचनाः>#

     (लो, ऐ) इह च कार्याभाव इत्यादिग्रन्थः प्रथमपरिच्छेद एव विशदीकृतः  ।
     सङ्कर एकस्योपग्रहन्यायदोषाभावादनिश्चय इति प्रकारः  ।
     शब्दोदाहरणं विशेषोक्तेः कार्यविरुद्धसद्भावमुखेन, नतु "स एकस्त्रीणि" इत्यादिवत्कार्यविरुद्धमुखेन विभावनायाश्च कारणविरुद्धसद्भावमुखेन शुद्धोदाहरणं तु अन्यान्यसाङ्कर्याभावयुक्तं  ।
     यद्यथा---
     "कर्पूर इव दग्धोऽपि शक्तिमान्यो जने जने नमोऽस्त्ववार्यवीर्याय तस्मै मकरकेतवे"  । ।
     अत्र दाहकार्यंतया शक्तेरभावोऽशक्तिविरुद्धशक्तिसद्भावमुखेन उपनिबद्ध इति विशेषोक्तिः सुफुटा  ।
     एवं विभावनादयोऽपि
     ********** टीका संपूर्णा **********
25. Visvesvara Kavicandra: Camatkaracandrika (1400)
#<प्रसिद्धहेतुव्यावृच्या यत्किञ्चित्कारणान्तरं  ।
विभाव्यते खभावो वा विज्ञेया सा विभावना  । । ७.५  । ।>#

अत्र कारणान्तरसंभावना यथा
तन्वन्न भारविनतिं फणिराजमूध्र्नां कुर्वन्न धौतशुचितां हरशाटिकानां  ।
बध्रन्ननम्बर वितानमजाण्डभागे श्रीसिङ्गभूप तव भाति यशोविलासः  । । ७.*३  । ।
अत्र विनतिशुचित्ववितानानां भारधावनांशुकानि हेतुतया प्रसिद्धानि तानि निर्वर्त्य यशसो धावल्यनैर्मल्यबाहुल्यान्यन्यानि कारणानि विभाव्यन्त इतीयं कारणान्तरविभावना  ।
स्वभावविभावना यथा
अनुल्लिखिततीक्ष्णाग्रा प्रज्ञा श्रीसिङ्गभूपते  ।
अवासितसुगन्धईनि यशांसि तव सन्ततं  । । ७.*४  । ।
अत्र तीक्ष्णत्वसुगन्धित्वयोर्लोके उल्लेखनवासने प्रसिद्धभूते इति निर्वर्त्य प्रज्ञायशसोः स्वभावोऽपि विभाव्यत इतीयं स्वभावविभावना  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)
#<क्रियाप्रतिषेधे प्रसिद्धतत्फलव्यक्तिर्विभावना  । । सूत्र ४,३.१३  । ।>#

क्रियायाः प्रतिषेधे तस्या एव क्रियायाः फलस्य प्रसिद्धस्य व्यक्तिविभावना  । यथा ----
     %<अप्यसज्जनसाङ्गत्ये न वसत्येव वैकृतं  ।
     अक्षालिताविशुद्धेषु हृदयेषु मनीपिणां  । ।>%

 । ।१३ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

२२. विभावना 
॥ कारिका २७१ ॥
हेतुरूपक्रियाऽभावे यत्स्याद्विभावना ॥
आक्षेप इति सामान्यतो योगरूढं नाम । अप्रस्तुतप्रशंसादावर्थालङ्कारान्तएऽप्याक्षिप्तमर्थमेव प्रमाणीकृत्य विच्छित्तिव्यवस्थितेर्घटकत्वात। निषेध इति निषेधाभास इति यावत। प्राकरणिकत्वाप्राकरणिकत्वाभ्यामेवास्य प्राचीनैं कैश्चित्प्रतीयमानार्थजीवातुतया स्वीकृतस्य “भम धम्मिअ” इत्यादि पद्ये संलक्षितात्ध्वनेर्विशेषो ध्वन्यालोकादौ विचारितम् । दर्पणकृद्भिर्विध्याभासतया अक्षितस्यास्यैव भेदान्तरस्य चमत्कारो नापलपनीय इति सोऽपि ग्राह्य इत्यलम् । 
विभावनेति । विभाव्यते परिकल्प्यते कारणान्तरं यत्रेति कृत्वां संज्ञां संज्ञिनोरभेदम् । विना कारणमुपनिबध्यमानोऽपि कार्योदयं किञ्चिदन्यत्कारणमपेक्ष्यैव भवितुं युक्त इति कारणान्तरोद्भावनचेष्टा । वस्तुतस्तु काव्यगतालौकिकत्वविच्छित्तिरेवैतेषामलङ्काराणां प्राणाम् । तस्य विविधा भेदास्तद्विचाराच्च कुवलयानन्दे तन्मतध्वंसनपरे रसगङ्गाधरे च द्रष्टव्याम् । +++
विभावनानामालङ्कारम् । फलं फलप्राकट्यम् । अभावे निषेधे, यथा—

प्रियालोके राधा कुसुमचयने कौतुकवती
धुनीते सत्रासं करतलमदष्टापि मधुपैम् ।
अखिन्नापि श्रान्त्याश्रयति भुजयालीभुजशिरम्
परावृत्ता पश्यत्यधृतवसनापि व्रततिभिम् ॥८.९८॥
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

प्रसिद्धहेतुव्यावृत्त्या यत्किञ्चित्कारणान्तरम् ।
यत्र स्वाभाविकत्वं वा विभाव्यं सा विभावना ॥२५॥
40. Bharata – nATyashAstra

41. Bhatti – rAvaNavadham

विभावना
१०.४०१ अपरीक्षितकारिणा गृहीतां त्वमनासेवितवृद्धपण्डितेन
१०.४०२ अविरोधितनिष्ठुरेण साध्वीं दयितां त्रातुमलं घटस्व राजन्!" 
